
und Lanndtgraf in Ellsass, bekennen offennlich mit disem brief
und thun kundt allermenigklich, daB unns die Edeln unnser und
des Reichs lieben getrewen Ludwig und Sigmunnd gebrueder Frey-
herren zu BrandiB diemuetigkhlichen haben anrueffen und biten
lassen, daB8 wir inen in iren Grafschafften und herschafften den
pan uber das plut zurichten mitsambt den Perckwerckhen, ob die
darynn erfunnden wirn, oder hinfiir gefunnden wurden zu lehen
zuverleyhen. Auch alle und yegkliche ir gnad, Freyhaitbrief, privi-
legia, die weilennd iren voreltern von weilennd unnsern vorfaren
am Reiche Romischen Kaysern und Kuenigen gegeben sein, mit-
sambt den Gerichtszwenngen, Mauten, Zéllen, Miilen, Miilstetten,
Stainbriichen, Zwynngen, Waiden, Hélzern, Welden, Wassern, Was-
serlaiten und anndern obrigkaiten, herligkaiten und gerechtigkaiten
in den yezberurten Grafschafften und herschafften, so sy redlichen
erworben, und bisheer 16blich heerbracht, genossen und gebraucht
hahen, zu ernewern, zu confirmiren und zu bestiten und mit et-
lichen anndern gnaden und freyhaiten zufiirsehen gnedigklichen
geruchten, des haben wir angesehen solich ir diemiietig zimlich bete,
auch die annemen und getrewen dienste, so sy unns und dem hailigen
Reiche offt willigklich gethan haben, und hinfur in kiinnftig zeit
wol thun miigen und sollen, und darumb mit wolbedachtem mut
und gutem rat demselbigen Ludwigen und Sigmunndem gebruedern
" Freyherren zu BrandiB den pan in den obgemelten irn Grafschaff-
ten und herschafften uber das pluet zurichten mitsambt den Perck-
werchen, ob die daryn gefunnden wiren, oder wurden zu lehen
verlyhen, auch inen all und yegklich ir genad, freyhait, brief, privi-
legia, die weilennd iren voreltern von weilennd uansern vorfaren
am Reich Rémischen kaysern und kuenigen gegeben sein, in allen
iren ynnhaltungen, mainungen und begreiffungen mitsambt den ge-
richtszwenngen, mauten, zélln, miilen, miilstetten, stainbriichen,
zwynngen, weiden, holzern, welden, wassern, wasserlaiten und ann-
dern oberkaiten, herligkaiten und gerechtigkaiten in denselben Graf-
schafften und herschafften, so sy redlich und lsblich heerbracht,
genossen und gebraucht haben, ernewt, confirmirt und bestat, und
darczu dise besunnder genad und freyhait gethan und gegeben.
Also daB sy ir erben, Végt, lanndtrichter, urtailsprecher, ieglich
diener, stett, mirckht, dorffer, burger, gemaind und unnderthanen,



